Зацвярджаю

Старшыня аргкамітэта

____________________________С.В.Станчыц
Алімпіяда па беларускай мове і літаратуры (8 клас)

1.Падкрэсліце ў прыведзеным ніжэй сказе словы, у якіх колькасць літар і гукаў не супадае:
Ліпень дорыць дзіўнае, гаючае цяпло і кранальныя жаўранкавы песні, у гэтым месяцы навокал разлятаюцца цэлыя букеты пахаў, рассыпаюцца самыя розныя колеры (за кожнае правільна падкрэсленае слова – + 0,5 бала, няправільна падкрэсленае –  - 0,5 бала).

2.Адзначце фанетычныя і арфаэпічныя характарыстыкі, уласцівыя слову ДАСЛЕДЧЫКІ: 
а) у слове няма свісцячых гукаў; б) у слове ёсць санорны зычны гук; в) у слове тры мяккія зычныя гукі; г) колькасць літар і гукаў у слове не супадае; д) у слове тры звонкія зычныя гукі. (2 балы).

3.Знайдзіце ў кожным радзе слова(ы) з арфаграфічнымі памылкамі і запішыце іх правільна:

а) балярына, дзясяты, легенда, упецярых ___________________________________________________

б) канцэлярыя, рэклама, аранжэрэя, ветэран, брэзент _________________________________________

в) фантанчык, меньшы, смаргоньскі, лью, ледзве ____________________________________________

г) Ульяна, Емельян, Жанна, Алла _________________________________________________________

(0,5 бала за кожны правільны адказ).
4.Падкрэсліце словы, марфемная будова якіх адпавядае схеме “прыстаўка + корань + суфікс + суфікс + канчатак + постфікс”:

Перамучыцца, узнавіце, скончыліся, адрываючыся, праносяцца, звяртаўся, хмурыўся, прахапілася.

5.Падбярыце да рускіх выразаў аднаслоўныя беларускія адпаведнікі:

Ворота во двор или со двора в огород, поле ________________; древний обряд поминания умерших, день этого поминания ________________; летучая мышь ___________; парное молоко ______________; молодой месяц _________________; носовой платок _______________; напиток из берёзового сока ______________________; складной карманный ножик _________________; коллективная помощь, работа сообща _____________________; подсолнечное масло ______________ (0,5 б. за кожны адказ)

6.Устанавіце адпаведнасць паміж фразеалагізмамі і іх сінонімамі:

	А. Сем патоў выліць

Б. Нібы жару ўхапіўшы

В. Яблыку недзе ўпасці

Г. Не пад сілу

Д. Колькі душа жадае

Е. За блізкі свет
	1. Хоць жывот расперажы

2. Не па кані воз

3. Не разгінаць спіны

4. Пад бокам

5. Куды Макар цялят не ганяў

6. Як селядцоў у бочцы

7. Як мокрае гарыць

8. З усіх ног


А _____; Б _____; В _____; Г______; Д ______; Е ______ (0,5 б. за кожны правільны адказ) 
7.У кожным радзе слоў падкрэсліце “лішняе” з пункту гледжання марфалогіі. Адказ абгрунтуйце.

а) бярэзнік, торф, цукар, тварог ___________________________________________________________

б) горшы, цяплейшы, найпрыгажэйшы, больш салодкі _______________________________________

в) восем, сорак, дваццаць, сотня __________________________________________________________

г) пасаджаны, прачытаны, пасівелы, падмецены _____________________________________________

д) а, але, аднак, бо, ды ___________________________________________________________________

е) хай, бы, жа, нават, каб _________________________________________________________________

(0,5 б.за правільна падкрэсленае слова і 0,5 б.за правільнае тлумачэнне)
8.Падкрэсліце словазлучэнні, вызначце ў іх від сувязі і абазначце галоўнае слова:

Вясновае сонца _________; уменне танцаваць __________; нягледзячы на дождж ___________; гракі прыляцелі ___________; буду пісаць ___________; чытаць лежачы ___________; сядзець на лаўцы ____; дзвесце трыццаць ___________; захапляцца паэзіяй ____________; працягваў займацца _________; дуб і клён ____________; няхай свеціць ___________; мой настаўнік __________; больш салодкі ___________.

(0,5 б.за кожны правільны адказ).

9.Устанавіце адпаведнасць паміж сказамі і іх відам (0,5 б.за кожны правільны адказ):

	А. Алешына была пышнай, разложыстай.

Б. Чым пацешыш, вясна жаданая, аратага і сейбіта?

В. Сонечная раніца.

Г. За вёскай – сад.

Д. Будучае залежыць у многім ад мінулага.
	1.Двухсастаўны, развіты.

2.Двухсастаўны, неразвіты.

3.Няпоўны, развіты.

4.Назыўны, развіты.

5.Безасабовы.

6.Пэўна-асабовы


А _____; Б _____; В _____; Г ______; Д _______.

10.Адкажыце на пытанні (за кожны адказ – 1 бал):

А) Зорку Венеру, згаданую М.Багдановічам у вершы “Раманс”, беларусы завуць яшчэ і _______________________.

Б) З кім развітваецца А.Куляшоў у вершы “Бывай...”? ________________________________________

В) Пазнайце героя літаратурнага твора па наступных характарыстыках:

· Жудасны чалавек, страшны, як шалёная рысь;

· Нешматслоўны, заўсёды іранічны;

· Мае славу першага ў палку брэцёра;

· Лічыць, што ў адносінах з людзьмі ўсякія сродкі добрыя: здрада, атрута, данос, а пасля нож, бізун, турма. __________________

Г) Запішыце назву літаратурнага твора і прозвішча пісьменніка з задання В) ____________________ ________________________________________________
Зацвярджаю

Старшыня аргкамітэта

____________________________С.В.Станчыц
Алімпіяда па беларускай мове і літаратуры. 5 клас
1.Падкрэсліце ў словах тыя галосныя, якія абазначаюць два гукі (за кожны правільны адказ 0,3 бала): белыя, ёлка, з’езд, лью, любоўю.

2.Падкрэсліце памылкова напісаныя словы, запішыце іх правільна (за кожны правільны адказ 0,2 бала): салаў’і, аб’есд, дарошка, сьвет, снех, мядзьвець, дошч, лёгкі, вучысся, рэжчык.

3.Запішыце словы ў алфавітным парадку (за кожнае правільна размешчанае слова 0,2 бала): пабагацець, паваліцца, паабіваць, павук, пааддзіраць, павымятаць, палавік, падагрэты, панскі, паганка. 

4.Падкрэсліце ў словах, дзе ёсць, фанетычнае падаўжэнне (за кожны правільны адказ 0,3 бала): калоссе, цалінны, сонны, расстрэл, стагоддзе, суддзя, збожжа, раззброіць, чырванню, аббіць.

5.Запішыце словы па-беларуску і пастаўце націск (за правільнае напісанне кожнага слова 0,3 бала, за правільна пастаўлены націск 0,1 бала): Геракл, компьютер, легенда, кефир, коллектив, авиация, диалог, клиент, пионер, ориентир 

6.Адзначце нумары пабуджальных сказаў (за кожны правільны адказ 0,5 бала): 

1. Застаньцеся, дзеці, сёння дома! 

2. Сёння дома застануцца дзеці. 

3. Засталіся б дзеці сёння дома. 

4. Напішы, Ніна, пісьмо дадому!

5. Сядайце, госці, за стол, калі ласка!

6. Прачытай выразна верш на памяць.

7. Чытаю выразна верш на памяць.

8. Прыеду заўтра ў госці да вас.

9. Няхай застануцца ў класе Пеця і Марыя.

10. Як прыгожа навокал вясною ў лесе!

7.Выпішыце назоўнікавыя словазлучэнні, абазначце ў іх галоўныя словы (за кожны правільны адказ 0,2 бала): зялёны лес, ісці лугам, прыгожы стол, убачыць сябра, шэсць дамоў, трэцяму курсу, купіць цукру, вялікі лес, яго сшытак, паранены салдат 

8.У кожным сказе дапішыце аднародныя члены сказа (не менш за чатыры). Пастаўце патрэбныя знакі прыпынку (за правільна дапісаны сказ 0,3 бала, за правільна пастаўленыя знакі прыпынку 0,3 бала): 

1.На паліцы ў маім пакоі стаяць кнігі беларускіх пісьменнікаў 

2.Віця любіць чытаць беларускія газеты і часопісы 

9.Складзіце і запішыце сказы па схемах (за кожны правільны адказ 0,5 бала): 
1) [ ], і [ ]. _____________________________________________________________________________

2) [ ], але [ ]. ___________________________________________________________________________

3) [ ], каб ( ). ___________________________________________________________________________

4) [ ], таму што ( ). _____________________________________________________________________ 
5) [ ], [ ]. ______________________________________________________________________________

10.У беларускага народа багатая духоўная спадчына. Запішыце вядомыя вам жанры фальклору (вуснай народнай творчасці) (за кожны названы жанр 0,2 бала)

Зацвярджаю

Старшыня аргкамітэта

____________________________С.В.Станчыц
Алімпіяда па беларускай мове і літаратуры. 6 клас
1.Запішыце дзеясловы ў другой асобе адзіночнага ліку загаднага ладу (за кожны правільны адказ 0,2 бала): біць, віць, ліць, піць, месці, мазаць, глянуць, браць, сыпаць, хадзіць 

2.Запішыце словы ў адпаведнасці з арфаграфічнымі нормамі (за кожны правільны адказ 0,2 бала): [с’ц’эшка] - _____________________;  [й’эс’ц’і] - ______________________;  [дошч] - ____________;  [мый’эс’с’а] - _____________________; [пой’эст] _______________; [бац’ка й сын] - _____________________________; [брат ы с’астра] - ___________________________; [раз’в’эччык]  - _____________________; [й’аблын’к’і] - __________________; [ск’інуц’] - _________________________

3.Знайдзіце ў кожным радку лішняе слова. Свой выбар абгрунтуйце (за кожнае правільна знойдзенае слова 0,2 бала, за кожнае правільнае абгрунтаванне 0,4 бала): 

1) свежы, новы, белы, дзіцячы ____________________________________________________________                                                                                  2) цукар, асіннік, кісларод, цэмент 

3) восемдзесят тры, тысяча восемсот пяцьдзясят два, дзевяцьсот семдзесят чатыры, шэсцьдзесят 

4.Падкрэсліце толькі тыя дзеясловы, якія не маюць формаў часу (за кожны правільны адказ 0,3 бала): рвяце, думаюць, думаць, вучыцца, чытай, бяжы, рыхтавацца, бягу, назіраем.

5.Адзначце пары слоў, дзе націск выконвае граматычную функцыю (за кожны правільны адказ 0,2 бала): 1) мука – мука; 2) пара – пара; 3) рукі – рукі; 4) засыпаць – засыпаць; 5) дугі – дугі; 6) братам – братам; 7) зімы – зімы; 8) садзіць – садзіць; 9) губы – губы; 10) дамам – дамам.

6.Ад назоўнікаў пры дапамозе суфікса –ск- утварыце прыметнікі і запішыце іх (за кожны правільны адказ 0,2 бала): Ірак, славак, Канада, казак, казах, француз, г.Чэрвень, Баранавічы, чэх, Рыга 

7.Вызначце лік назоўнікаў (за кожны правільны адказ 0,3 бала): змрок _________; бялілы ________; дрожджы __________; кансервы ____________; прыгаршчы ___________; чарніцы _________; паводзіны - __________; дзверы ____________; лекі ____________; штаны _____________

8.Запішыце па-беларуску (за кожны правільны адказ 0,3 бала): золотая медаль __________________ _________________; болеть гриппом ________________________________; брат выше сестры ________ ________________________; красивый камешек ________________________; большой тополь ________ _______________; белый гусь _____________________; маленький клёст __________________________; ходить за ягодами в лес __________________________________; топить печку ______________________ ___________________; лет около сорока ___________________________

9.Ад якіх часцін мовы і пры дапамозе якіх спосабаў могуць утварацца няпэўныя займеннікі? Адказ запішыце з прыкладамі (за кожны названы спосаб 0,3 бала, за правільна прыведзеныя прыклады на кожны выпадак – не менш чым два словы! – 0,4 бала). __________________________________________ 

10.Вызначце жанр запісаных твораў (за кожны правільны адказ 0,2 бала): 

1) “Прыехала Каляда на белым кані...” ___________________________ 2) А.Ставер. “Жураўлі на Палессе ляцяць” ____________________________ 3) “Цар Ірад” _____________________ 4) К.Чорны. “Насцечка” _____________________ 5) Я.Колас. “Конь і сабака” ________________ 6) “Палешукі і палевікі” _____________________ 7) Я.Колас. “Жывая вада” ________________________ 8) “Прытча пра блуднага сына” ____________________
Зацвярджаю

Старшыня аргкамітэта

____________________________С.В.Станчыц
Алімпіяда па беларускай мове і літаратуры. 7 клас
1.Размяркуйце назоўнікі ў табліцу (за кожны правільны адказ 0,2 бала): 

Далонь, гусь, жывапіс, жэле, непаседа, плакса, сабака, салямі, Баку (горад), ціхоня, жарабя, алібі.

	Мужчынскі род
	Жаночы род
	Ніякі род 
	Агульны род

	
	
	
	


2.Знайдзіце ў вершах амонімы. Растлумачце іх лексічнае значэнне (за кожнае правільна растлумачанае лексічнае значэнне слова 0,5 бала).

а) Розных бабак шмат на свеце.

Тры з іх добра я прымеціў:

Біў адну я малатком, 

Еў другую з малаком, 

А трэцяя бабка –

Карэньчык ды шапка.

б) Мне цыганка варажыла –

Выцягала з мяне жылы,

Потым я сядзеў на ганку,

З апетытам еў цыганку
3.Праскланяйце азначальныя займеннікі сам, сама, самі, самыя, самы, самая (за кожны правільна праскланяны займеннік 0,6 бала).

4.Ад прапанаваных прыметнікаў, дзе магчыма, утварыце форму простай вышэйшай ступені параўнання (за кожную правільна ўтвораную форму 0,6 бала)

Добры, чалавечы, вялікі, дрэнны, малы, здаровы, летні, доўгі.

5.Упішыце словы ў табліцу ў адпаведнасці з іх марфемнай будовай (за кожнае правільна ўпісанае слова 0,6 бала): 

Нямогласць, разуваючыся, угледзеліся, кацяняты, непарушны, чарнеюць, жыццё, выправаджваць.

	Прыстаўка 
	Прыстаўка 
	Корань 
	Суфікс 
	Суфікс 
	Канчатак 
	Постфікс 

	
	
	
	
	
	
	


6.Выберыце з прапанаваных слоў тыя, якія з’яўляюцца назвамі музычных інструментаў. Зрабіце іх фанетычны запіс (за кожнае правільна вызначанае слова 0,1 бала; за кожны правільна зроблены фанетычны запіс слова 0,3 бала): 

Свісцёлка, кларнет, зруб, гармонік, гуслі, гміна, лыжкі, талеркі, невад, вугольнік з прэнцікам, фуганак, рог.

7.Адзначце сказы, у якіх ёсць фразеалагізмы. Запішыце іх лексічнае значэнне (за кожны правільна знойдзены фразеалагізм 0,2 бала; за кожнае правільна растлумачанае значэнне фразеалагізма 0,4 бала)

А) Цяпер я пачынаю разумець, што, рыхтуючы нас на камандзіраў, там даволі моцна закручвалі гайкі. Б) У колах аўтамабіля Васіль моцна пазакручваў гайкі. В) Маці парсючкам дала паесці гарбуза. Г) Ганну асабліва трывожыла тое, што Глушакі – сваты не абы-якія, ім не так проста даць гарбуз, паказаць, як ісці, адкуль прыйшлі, ні з чым. Д) Віця ў адказ каменем кінуў і стаў маўчаць. Е) У нас сяброў усюды шмат, а ўслед – ніхто не кіне камень. Ё) Няхай падзякуе яшчэ, што замужам за табой, інакш паказалі б ёй немцы дзе ракі зімуюць. Ж) На беразе ціхай ракі Міця паказаў сябрам тое месца, дзе звычайна зімуюць ракі.

8.Выпраўце памылкі, дзе ёсць, ва ўжыванні і напісанні дзеепрыметнікаў. Запішыце іх у адпаведнасці з нормамі сучаснай літаратурнай мовы (за кожнае правільна запісанае слова 0,3 бала): 

а) пафарбаванныя сцены; б) пішучы вучань; в) зламатая кветка; г) пішчачая цацка; д) вывезенныя дровы; е) прыйшоўшы чалавек; ё) склеяны стол; ж) засеенае поле; з) падмецены двор; і) сплецены кошык.

9.З якімі населенымі пунктамі Беларусі звязаны жыццёвы і творчы шлях Якуба Коласа? Запішыце 5-6 назваў у месным склоне (за кожнае правільна запісанае слова 0,5 бала).

10.Вызначце памер вершаванага радка і зрабіце яго схему (за правільна вызначаны памер 1,5 бала, за правільна зробленую схему 0,9 бала):

Паміж пустак, балот беларускай зямлі...

Алімпіяда па беларускай мове і літаратуры. 5 клас
1.Падкрэсліце ў словах тыя галосныя, якія абазначаюць два гукі (за кожны правільны адказ 0,3 бала): белыя, ёлка, з’езд, лью, любоўю.

2.Падкрэсліце памылкова напісаныя словы, запішыце іх правільна (за кожны правільны адказ 0,2 бала): салаўі, аб’езд, дарожка, свет, снег, мядзведзь, дождж, лёгкі, вучышся, рэзчык 

3.Запішыце словы ў алфавітным парадку (за кожнае правільна размешчанае слова 0,2 бала): пабагацець, паваліцца, паабіваць, павук, пааддзіраць, павымятаць, палавік, падагрэты, панскі, паганка. 

Паабіваць, пааддзіраць, пабагацець, паваліцца, павук, павымятаць, паганка, падагрэты, палавік, панскі.

4.Падкрэсліце ў словах, дзе ёсць, фанетычнае падаўжэнне (за кожны правільны адказ 0,3 бала): калоссе, цалінны, сонны, расстрэл, стагоддзе, суддзя, збожжа, раззброіць, чырванню, аббіць.

5.Запішыце словы па-беларуску і пастаўце націск (за правільнае напісанне кожнага слова 0,3 бала, за правільна пастаўлены націск 0,1 бала): Геракл, компьютер, легенда, кефир, коллектив, авиация, диалог, клиент, пионер, ориентир Геракл, камп'ютар, легенда, кефір, калектыў, авіяцыя, дыялог, кліент, піянер, арыенцір.

6.Адзначце нумары пабуджальных сказаў (за кожны правільны адказ 0,5 бала): 

1. Застаньцеся, дзеці, сёння дома! 

2. Сёння дома застануцца дзеці. 

3. Засталіся б дзеці сёння дома. 

4. Напішы, Ніна, пісьмо дадому!

5. Сядайце, госці, за стол, калі ласка!

6. Прачытай выразна верш на памяць.

7. Чытаю выразна верш на памяць.

8. Прыеду заўтра ў госці да вас.

9. Няхай застануцца ў класе Пеця і Марыя.

10. Як прыгожа навокал вясною ў лесе!

7.Выпішыце назоўнікавыя словазлучэнні, абазначце ў іх галоўныя словы (за кожны правільны адказ 0,2 бала): зялёны лес, ісці лугам, прыгожы стол, убачыць сябра, шэсць дамоў, трэцяму курсу, купіць цукру, вялікі лес, яго сшытак, паранены салдат 

8.У кожным сказе дапішыце аднародныя члены сказа (не менш за чатыры). Пастаўце патрэбныя знакі прыпынку (за правільна дапісаны сказ 0,3 бала, за правільна пастаўленыя знакі прыпынку 0,3 бала): 

1.На паліцы ў маім пакоі стаяць кнігі беларускіх пісьменнікаў: Янкі Купалы, Якуба Коласа, Кандрата Крапівы, Максіма Танка.  

2.Віця любіць чытаць беларускія газеты і часопісы: “Звязда”, “Бярозка”, “Раніца”, “Вясёлка”. 
9.Складзіце і запішыце сказы па схемах (за кожны правільны адказ 0,5 бала): 
1) [ ], і [ ]. _____________________________________________________________________________

2) [ ], але [ ]. ___________________________________________________________________________

3) [ ], каб ( ). ___________________________________________________________________________

4) [ ], таму што ( ). _____________________________________________________________________ 
5) [ ], [ ]. ______________________________________________________________________________

10.У беларускага народа багатая духоўная спадчына. Запішыце вядомыя вам жанры фальклору (вуснай народнай творчасці) (за кожны названы жанр 0,2 бала міфы, легенды, паданні, казкі, песні, загадкі, прыказкі, прыкметы, павер’і і інш.

Алімпіяда па беларускай мове і літаратуры. 6 клас
1.Запішыце дзеясловы ў другой асобе адзіночнага ліку загаднага ладу (за кожны правільны адказ 0,2 бала): біць, віць, ліць, піць, месці, мазаць, глянуць, браць, сыпаць, хадзіць бі, ві, лі, пі, мяці, маж, глянь, бяры, сып, хадзі.

2.Запішыце словы ў адпаведнасці з арфаграфічнымі нормамі (за кожны правільны адказ 0,2 бала): [с’ц’эшка] - сцежка;  [й’эс’ц’і] - есці;  [дошч] - дождж;  [мый’эс’с’а] - мыешся; [пой’эст] - поезд; [бац’ка й сын] – бацька і сын; [брат ы с’астра] – брат і сястра; [раз’в’эччык]  - разведчык; [й’аблын’к’і] - яблынькі; [ск’інуц’] - скінуць
3.Знайдзіце ў кожным радку лішняе слова. Свой выбар абгрунтуйце (за кожнае правільна знойдзенае слова 0,2 бала, за кожнае правільнае абгрунтаванне 0,4 бала): 

1) свежы, новы, белы, дзіцячы (адносны прыметнік, астатнія – якасныя)

2) цукар, асіннік, кісларод, цэмент (зборны назоўнік, астатнія – рэчыўныя)

3) восемдзесят тры, тысяча восемсот пяцьдзясят два, дзевяцьсот семдзесят чатыры, шэсцьдзесят (складаны лічэбнік, астатнія – састаўныя)

4.Падкрэсліце толькі тыя дзеясловы, якія не маюць формаў часу (за кожны правільны адказ 0,3 бала): рвяце, думаюць, думаць, вучыцца, чытай, бяжы, рыхтавацца, бягу, назіраем.

5.Адзначце пары слоў, дзе націск выконвае граматычную функцыю (за кожны правільны адказ 0,2 бала): 1) мука – мука; 2) пара – пара; 3) рукі – рукі; 4) засыпаць – засыпаць; 5) дугі – дугі; 6) братам – братам; 7) зімы – зімы; 8) садзіць – садзіць; 9) губы – губы; 10) дамам – дамам.

6.Ад назоўнікаў пры дапамозе суфікса –ск- утварыце прыметнікі і запішыце іх (за кожны правільны адказ 0,2 бала): Ірак, славак, Канада, казак, казах, француз, г.Чэрвень, Баранавічы, чэх, Рыга іракскі, славацкі, канадскі, казацкі, казахскі, французскі, чэрвеньскі, баранавіцкі, чэшскі, рыжскі

7.Вызначце лік назоўнікаў (за кожны правільны адказ 0,3 бала): змрок толькі адз.; бялілы толькі мн.; дрожджы толькі мн.; кансервы толькі мн.; прыгаршчы толькі мн.; чарніцы толькі мн.; паводзіны – толькі мн.; дзверы толькі мн.; лекі толькі мн.; штаны толькі мн.
8.Запішыце па-беларуску (за кожны правільны адказ 0,3 бала): золотая медаль залаты медаль; болеть гриппом хварэць на грып; брат выше сестры брат вышэйшы за сястру; красивый камешек прыгожы каменьчык; большой тополь вялікая таполя; белый гусь белая гусь; маленький клёст маленькае крыжадзюбяня; ходить за ягодами в лес хадзіць у (па) ягады ў лес; топить печку паліць у печы; лет около сорока гадоў каля сарака (пад сорак)
9.Ад якіх часцін мовы і пры дапамозе якіх спосабаў могуць утварацца няпэўныя займеннікі? Адказ запішыце з прыкладамі (за кожны названы спосаб 0,3 бала, за правільна прыведзеныя прыклады на кожны выпадак – не менш чым два словы! – 0,4 бала). Няпэўныя займеннікі ўтвараюцца ад пытальных: 1) спосабам складання: што-нішто, хто-ніхто; 2) пры дапамозе прыставак абы-, не: абы-які, абы-чый, абы-што, нешта, нехта; 3) пры дапамозе постфіксаў –сьці, -сь, -небудзь, -колечы –кольвечы: што-небудзь, хтось, якісьці, што-колечы.  
10.Вызначце жанр запісаных твораў (за кожны правільны адказ 0,2 бала): 

1) “Прыехала Каляда на белым кані...” Народная песня. 2) А.Ставер. “Жураўлі на Палессе ляцяць” Верш (літаратурная песня). 3) “Цар Ірад”  П’еса для батлейкі. 4) К.Чорны. “Насцечка”  Аповесць. 5) Я.Колас. “Конь і сабака” Байка. 6) “Палешукі і палевікі” Легенда. 7) Я.Колас. “Жывая вада” Літаратурная казка. 8) “Прытча пра блуднага сына” Біблейскі аповед.

Алімпіяда па беларускай мове і літаратуры. 7 клас
1.Размяркуйце назоўнікі ў табліцу (за кожны правільны адказ 0,2 бала): 

Далонь, гусь, жывапіс, жэле, непаседа, плакса, сабака, салямі, Баку (горад), ціхоня, жарабя, алібі.

	Мужчынскі род
	Жаночы род
	Ніякі род 
	Агульны род

	Сабака

Жывапіс

Баку (горад)
	Далонь

Гусь

Салямі 
	Жарабя

Жэле

Алібі 
	Непаседа

Плакса

ціхоня


2.Знайдзіце ў вершах амонімы. Растлумачце іх лексічнае значэнне (за кожнае правільна растлумачанае лексічнае значэнне слова 0,5 бала).

а) Розных бабак шмат на свеце.

Тры з іх добра я прымеціў:

Біў адну я малатком, 

Еў другую з малаком, 

А трэцяя бабка –

Карэньчык ды шапка.

б) Мне цыганка варажыла –

Выцягала з мяне жылы,

Потым я сядзеў на ганку,

З апетытам еў цыганку
Бабка – сталёвае кавадлачка для кляпання кос; страва, прыгатаваная з дранай бульбы; грыб.

Цыганка – прадстаўніца народа індыйскага паходжання; гатунак яблыкаў.

3.Праскланяйце азначальныя займеннікі сам, сама, самі, самыя, самы, самая (за кожны правільна праскланяны займеннік 0,6 бала).

	Склон
	Форма слова

	Н.
	сам
	сама
	самі
	самыя
	самы
	самая

	Р.
	самога
	самой
	саміх
	самых
	самага
	самай

	Д.
	самому
	самой
	самім
	самым
	самаму
	самай

	В.
	самога
	саму
	саміх
	самых
	самага
	самую

	Т.
	самім
	самой
	самімі
	самымі
	самым
	самай

	М.
	(аб) самім
	(аб) самой
	(аб) саміх
	(аб) самых
	(аб) самым
	(аб) самай


4.Ад прапанаваных прыметнікаў, дзе магчыма, утварыце форму простай вышэйшай ступені параўнання (за кожную правільна ўтвораную форму 0,6 бала)

Добры, чалавечы, вялікі, дрэнны, малы, здаровы, летні, доўгі. Лепшы, большы, горшы, меншы, здаравейшы, даўжэйшы
5.Упішыце словы ў табліцу ў адпаведнасці з іх марфемнай будовай (за кожнае правільна ўпісанае слова 0,6 бала): 

Нямогласць, разуваючыся, угледзеліся, кацяняты, непарушны, чарнеюць, жыццё, выправаджваць.

	Прыстаўка 
	Прыстаўка 
	Корань 
	Суфікс 
	Суфікс 
	Канчатак 
	Постфікс 

	не

вы
	Ня

раз

у

па

пра
	мог

у

гледз

кац

руш

чарн

жы

вадж
	л

ва

е

ян

н

е

цц

ва
	асць

ючы

л

ят

-

-

-

ць
	0

-

і

ы

ы

юць

ё
	ся

ся


6.Выберыце з прапанаваных слоў тыя, якія з’яўляюцца назвамі музычных інструментаў. Зрабіце іх фанетычны запіс (за кожнае правільна вызначанае слова 0,1 бала; за кожны правільна зроблены фанетычны запіс слова 0,3 бала): 

Свісцёлка, кларнет, зруб, гармонік, гуслі, гміна, лыжкі, талеркі, невад, вугольнік з прэнцікам, фуганак, рог. [c’в’іс’ц’олка], [кларн’эт], [гармон’ік], [гус’л’і], [лышк’і], [тал’эрк’і], [вугол’н’к с прэнц’ікам], [рох]

7.Адзначце сказы, у якіх ёсць фразеалагізмы. Запішыце іх лексічнае значэнне (за кожны правільна знойдзены фразеалагізм 0,2 бала; за кожнае правільна растлумачанае значэнне фразеалагізма 0,4 бала)

А) Цяпер я пачынаю разумець, што, рыхтуючы нас на камандзіраў, там даволі моцна закручвалі гайкі. Б) У колах аўтамабіля Васіль моцна пазакручваў гайкі. В) Маці парсючкам дала паесці гарбуза. Г) Ганну асабліва трывожыла тое, што Глушакі – сваты не абы-якія, ім не так проста даць гарбуз, паказаць, як ісці, адкуль прыйшлі, ні з чым. Д) Віця ў адказ каменем кінуў і стаў маўчаць. Е) У нас сяброў усюды шмат, а ўслед – ніхто не кіне камень. Ё) Няхай падзякуе яшчэ, што замужам за табой, інакш паказалі б ёй немцы дзе ракі зімуюць. Ж) На беразе ціхай ракі Міця паказаў сябрам тое месца, дзе звычайна зімуюць ракі.

Закручваць гайкі – павышаць патрабаванні да кагосьці, узмацняць строгасць. Даць гарбуз – адмовіць таму, хто сватаецца. Камень кінуць – абгаварыць. Абвінаваціць, асудзіць кагосьці. Паказаць дзе ракі зімуюць – правучыць, жорстка пакараць кагосьці
8.Выпраўце памылкі, дзе ёсць, ва ўжыванні і напісанні дзеепрыметнікаў. Запішыце іх у адпаведнасці з нормамі сучаснай літаратурнай мовы (за кожнае правільна запісанае слова 0,3 бала): 

а) пафарбаванныя сцены; пафарбаваныя сцены; б) пішучы вучань; вучань, які (што) піша; в) зламатая кветка; зламаная кветка; г) пішчачая цацка; цацка, якая (што) пішчыць; д) вывезенныя дровы; вывезеныя дровы; е) прыйшоўшы чалавек; чалавек, які (што) прыйшоў; ё) склеяны стол; склеены стол; ж) засеенае поле; засеянае поле; з) падмецены двор; і) сплецены кошык.

9.З якімі населенымі пунктамі Беларусі звязаны жыццёвы і творчы шлях Якуба Коласа? Запішыце 5-6 назваў у месным склоне (за кожнае правільна запісанае слова 0,5 бала). Акінчыцы – у Акінчыцах; Мікалаеўшчына – у Мікалаеўшчыне; Ласток – у Ластку; Альбуць – у Альбуці; Нясвіж – у Нясвіжы; Люсіна – у Люсіне; Пінкавічы – у Пінкавічах; Лунінец – у Лунінцы; Пінск – у Пінску. 
10.Вызначце памер вершаванага радка і зрабіце яго схему (за правільна вызначаны памер 1,5 бала, за правільна зробленую схему 0,9 бала):

Паміж пустак, балот беларускай зямлі...

Анапест 

_ _ _’ / _ _ _’ / _ _ _’ / _ _ _’ /
